
UVOD 
Kroz ovaj rad u prvom dijelu ćemo se fokusirati na EPA-u, od nastanka pa do danas, nastaviti potankim 
prikazom generičkog procesa zakonodavstva o okolišu, a zatim prelazimo na podrobnije istraživanje 
zapreka koje su predočene nedovoljnim informacijama i političkim uticajem. Ukratko ćemo i razmotriti koje 
pouke stravične politike prema okolišu bivšeg Sovjetskog Saveza vrijede za zapadne tržišno orijentirane 
demokracije. Na kraju ćemo obratiti paznju i na našu zemlju i koliko je važna Agencija za zaštitu okoliša u 
BiH koja ni do današnjeg dana nije osnovana. 
Kao što smo i rekli kroz ovaj rad ćemo podrobnije razmotriti opći utjecaj zakonodavstva, koji se može 
posmatrati kao poluprazna ili polupuna čaša. Međutim, mnogi bi se složili da su ipak sve ove godine dug 
period za čekanje da se provede zakon. Šta leži iza tog sporog napretka? Znanstvena neizvjesnost kao 
kod „odgovarajuče granice sigurnosti“? Visoki troškovi udovoljavanja? Druga prioritetna područja u 
agenciji zaštite okoliša (EPA)? Nedovoljna sredstva koja Kongres daje EPA-i? Uticaj industrije na 
zakonodavce ili donositelje propisa? Svi ovi čimbenici igraju ulogu. Smisao je ovdje, međutim, 
jednostavno ilustrirati da je donošenje zakona samo prvi korak u dugom procesu mijenjanja tržišnog 
ponašanja. 
1. POLITIČKA EKONOMIJA ZAKONA O OKOLIŠU 
Godine 1970. američki je Kongres prihvatio Zakon o čistom zraku, proglašavajući ga zakonom zemlje da 
zrak koji udišu Amerikanci treba osigurati „odgovarajuću granicu sigurnosti“, uvijet za zaštitu javnog 
zdravlja! Ipak, sredinom 1990-ih nekoliko je desetaka milijuna ljudi još bilo povremeno izloženo 
koncentracijama ozona u prizemnim slojevima (smog) koje se smatraju opasnima. Emisije otrova u zrak u 
nekim su industrijskim postrojenjima još ostale dovoljno visoke da nametnu rizik raka veći od 1 na 1000 
kod okolnog stanovništva. 

